	ՀԻՄՆԱՎՈՐՈՒՄ

«Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման

	1.
	Իրավական ակտի ընդունման անհրաժեշտությունը

	
	1.1 Համաձայն Հայաստանի Հանրապետության կառավարության 2014 թվականի դեկտեմբերի 25-ի «Հայաստանի Հանրապետության արտակարգ իրավիճակների նախարարության աշխատակազմ» պետական կառավարչական հիմնարկը «Հայաստանի Հանրապետության տարածքային կառավարման նախարարության աշխատակազմ» պետական կառավարչական հիմնարկին միացման ձևով վերակազմակերպելու, «Հայաստանի Հանրապետության տարածքային կառավարման նախարարության աշխատակազմ» պետական կառավարչական հիմնարկը «Հայաստանի Հանրապետության տարածքային կառավարման և արտակարգ իրավիճակների նախարարության աշխատակազմ» պետական կառավարչական հիմնարկի վերանվանելու, Հայաստանի Հանրապետության տարածքային կառավարման և արտակարգ իրավիճակների նախարարության կանոնադրությունն ու աշխատակազմի կառուցվածքը հաստատելու, Հայաստանի Հանրապետության կառավարության մի շարք որոշումներում փոփոխություններ և լրացում կատարելու մասին» № 1527-Ն որոշման, անհրաժեշտություն է առաջացել փոփոխություններ կատարել Հայաստանի Հանրապետության կառավարության 2001 թվականի հունիսի 20-ի «Հայաստանի Հանրապետությունում հիդրոօդերևութաբանական գործունեության կառավարումն իրականացնող լիազորված մարմին ճանաչելու մասին» № 552 որոշման 1-ին կետում և 2002 թվականի նոյեմբերի 28-ի ««Հայաստանի հիդրոօդերևութաբանության և մոնիտորինգի պետական ծառայություն» պետական ոչ առևտրային կազմակերպություն ստեղծելու և այդ կազմակերպության կանոնադրությունը հաստատելու մասին» № 1872-Ն որոշման 5-րդ կետի ե) ենթակետում և 7-րդ կետում:
1.2. Համաձայն Հայաստանի Հանրապետության կառավարության 2014 թվականի դեկտեմբերի 25-ի № 1527-Ն որոշման N 1 հավելվածի 7-րդ կետի 2-րդ ենթակետի ժբ) պարբերության՝ «հիդրոoդերևութաբանական երևույթների ռեժիմային ու հատուկ դիտարկումների, ուսումնասիրությունների և կանխատեսումների իրականացման ապահովումը» Հայաստանի Հանրապետության տարածքային կառավարման և արտակարգ իրավիճակների նախարարության խնդիրն է, ուստի անհրաժեշտու​թյուն է առաջանում համապատասխան փոփոխություն կատարել Հայաստանի Հանրապետության կառավարության 2004 թվականի մարտի 18-ի «Հիդրո​օդերևութաբանական երևույթների և պրոցեսների մասին հույժ շտապ և ընդհանուր նշանակության տեղեկատվության ցանկը սահմանելու մասին» № 349-Ն որոշման 
2-րդ կետում:

	2.
	Ընթացիկ իրավիճակը և խնդիրները

	
	2.1. Հայաստանի Հանրապետության կառավարության 2001 թվականի հունիսի 20-ի «Հայաստանի Հանրապետությունում հիդրոօդերևութաբանական գործունեու​թյան կառավարումն իրականացնող լիազորված մարմին ճանաչելու մասին» № 552 որոշման համաձայն` հիդրոօդերևութաբանության ոլորտում կառավարումն իրականացնում է Հայաստանի Հանրապետության արտակարգ իրավիճակների նախարարությունը: Հայաստանի Հանրապետության կառավարության 2002 թվականի նոյեմբերի 28-ի ««Հայաստանի հիդրոօդերևութաբանության և մոնիտորինգի պետական ծառայություն» պետական ոչ առեվտրային կազմակերպություն ստեղծելու և այդ կազմակերպության կանոնադրությունը հաստատելու մասին» № 1872-Ն որոշման 5-րդ կետի ե) ենթակետով և 7-րդ կետով «Հայաստանի հիդրոօդերևութաբանության և մոնիտորինգի պետական ծառայություն» պետական ոչ առևտրային կազմակերպության կառավարման լիազորությունները վերապահված են Հայաստանի Հանրապետության արտակարգ իրավիճակների նախարարությունը: Նշված հանրապետական գործադիր մարմինը Հայաստանի Հանրապետության կառավարության 2014 թվականի դեկտեմբերի 25-ի № 1527-Ն որոշմամբ միացման ձևով վերակազմակերպվել է Հայաստանի Հանրապետության տարածքային կառավարման նախարարության, իսկ Հայաստանի Հանրապետության տարածքային կառավարման նախարարությունը վերանվանվել է Հայաստանի Հանրապետության տարածքային կառավարման և արտակարգ իրավիճակների նախարարության: Նշված որոշմամբ Հայաստանի Հանրապետության տարածքային կառավարման և արտակարգ իրավիճակների նախարարությունը հանդիսանում է Հայաստանի Հանրապետության տարածքային կառավարման նախարա​րության և Հայաստանի Հանրապետության արտակարգ իրավիճակների նախա​րա​րության իրավահաջորդը:
2.2. Հայաստանի Հանրապետության կառավարության 2004 թվականի մարտի 18-ի «Հիդրոօդերևութաբանական երևույթների և պրոցեսների մասին հույժ շտապ և ընդհանուր նշանակության տեղեկատվության ցանկը սահմանելու մասին» № 349-Ն որոշման 2-րդ կետի համաձայն` հույժ շտապ և ընդհանուր նշանակության տեղեկատվության տրամադրումը սպառողներին ապահովում է Հայաստանի Հանրապետության բնապահպանության նախարարը, մինչդեռ, համաձայն Հայաստանի Հանրապետության կառավարության 2014 թվականի դեկտեմբերի 25-ի № 1527-Ն որոշման N1 հավելվածի 7-րդ կետի 2-րդ ենթակետի ժբ) պարբերության՝ «հիդրոoդերևութաբանական երևույթների ռեժիմային ու հատուկ դիտարկումների, ուսումնասիրությունների և կանխատեսումների իրականացման ապահովումը» Հայաստանի Հանրապետության տարածքային կառավարման և արտակարգ իրավիճակների նախարարության խնդիրն է, այլ ոչ թե Հայաստանի Հանրապետության բնապահպանության նախարարության:

	3.
	Տվյալ բնագավառում իրականացվող քաղաքականությունը

	
	Առաջարկվող ՀՀ կառավարության որոշման նախագծի դրույթները չեն փոփոխում արտակարգ իրավիճակների կամ հիդրոօդերևութաբանության ոլորտներում իրականացվող քաղաքականության բնույթը, այլ միայն ճշգրտում և հստակեցնում են ոլորտներում քաղաքականությունն իրականացնող ՀՀ պետական կառավարման մարմնի անվանումը:

	4.
	Կարգավորման նպատակը և բնույթը

	
	Առաջարկվող ՀՀ կառավարության որոշման նախագծի նպատակն է հստակեցնել արտակարգ իրավիճակների և հիդրոօդերևութաբանության ոլորտում քաղաքականությունն իրականացնող ՀՀ պետական կառավարման մարմնի անվանումը:

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ տարածքային կառավարման և արտակարգ իրավիճակների նախարարության «Հայաստանի հիդրոօդերևութաբանության և մոնիտորինգի պետական ծառայություն» ՊՈԱԿ-ի կողմից:
Մշակման գործընթացում այլ ինստիտուտներ և անձինք չեն ներգրավվել:



	6.
	Ակնկալվող արդյունքը

	
	Պետական կառավարչական հիմնարկների գործառույթների և արտակարգ իրավիճակների ու հիդրո​օդերևութաբանության ոլորտները կարգավորող նորմատիվ իրավական ակտերի միմյանց համապատասխանության ապահովումը:

	7.
	Այլ տեղեկություններ /եթե այդպիսիք առկա են/

	
	Սույն նախագծի վերաբերյալ այլ տեղեկություններ չկան:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունմամբ այլ իրավական ակտերի ընդունման անհրաժեշտություն չի առաջանում: 

	
	Միջազգային պայմանագրերով ստանձնած պարտավորությունների հետ համապատասխանությունը–համապատասխանում է ստանձնած պարտավորություններին:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն որոշման նախագծի ընդունումը Հայաստանի Հանրապետության 2015 թվականի պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

	
	ՑԱՆԿ
Նախագծի մշակման համար հիմք հանդիսացող իրավական ակտերի

	
	«Հայաստանի Հանրա​պետության կարավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագիծը մշակվել է Հայաստանի Հանրապետության կառավարության 2014 թվականի դեկտեմբերի 25-ի ««Հայաստանի Հանրա​պետության արտակարգ իրավիճակների նախարարության աշխատակազմ» պետական կառավարչական հիմնարկը «Հայաստանի Հանրապետության տարածքային կառավարման նախարարության աշխատակազմ» պետական կառավարչական հիմնարկին միացման ձևով վերակազմակերպելու, «Հայաստանի Հանրապետության տարածքային կառավարման նախարարության աշխատակազմ» պետական կառավարչական հիմնարկը «Հայաստանի Հանրապետության տարածքային կառավարման և արտակարգ իրավիճակների նախարարության աշխատակազմ» պետական կառավարչական հիմնարկի վերանվանելու, Հայաստանի Հանրապետության տարածքային կառավարման և արտակարգ իրավիճակների նախարարության կանոնադրությունն ու աշխատակազմի կառուցվածքը հաստատելու, Հայաստանի Հանրապետության կառավարության մի շարք որոշումներում փոփոխություններ և լրացում կատարելու մասին» № 1527-Ն որոշման հիման վրա, օգտվելով Հայաստանի Հանրապետության կառավարության 2001 թվականի հունիսի 20-ի «Հայաստանի Հանրապետությունում հիդրոօդերևութաբանական գործունեության կառավարումն իրականացնող լիազորված մարմին ճանաչելու մասին»  № 552, 2002 թվականի նոյեմբերի 28-ի ««Հայաստանի հիդրոօդերևութաբանության և մոնիտորինգի պետական ծառայություն» պետական ոչ առեվտրային կազմակերպություն ստեղծելու և այդ կազմակերպության կանոնադրությունը հաստատելու մասին» № 1872-Ն, 2004 թվականի մարտի 18-ի «Հիդրոօդերևութաբանական երևույթների և պրոցեսների մասին հույժ շտապ և ընդհանուր նշանակության տեղեկատվության ցանկը սահմանելու մասին» № 349-Ն  որոշումներից:


ՀՀ տարածքային կառավարման և

 արտակարգ իրավիճակների նախարար                                          Արմեն Երիցյան







